
ABSTRACT

Plastic consumption is rapidly increasing globally, particularly in the single-use sector, causing significant 
environmental and climate issues. Plastic waste accumulates in landfills, contributing to carbon emissions and 
exacerbating climate change. Inefficient waste management leads to the pollution of oceans, rivers, and ecosys-
tems, posing a threat to biodiversity and public health. This article analyzes policy measures, including demand 
reduction, product design improvements, increased recycling, spill prevention, and clean-up initiatives. Effective 
policies require clear institutional and regulatory frameworks, financial support, technological development, and 
public awareness of plastic waste management and recycling. The success of this complex policy depends on 
the active engagement of stakeholders, who, considering contextual factors, are crucial in addressing the global 
plastic crisis and promoting sustainable development.

პლასტმასის გამოყენება პოლიტიკური პლასტმასის გამოყენება პოლიტიკური 
გადაწყვეტილებების ფოკუსშიგადაწყვეტილებების ფოკუსში

გელა ალადაშვილი 
ეკონომიკის დოქტორი, 
საქართველოს საერთაშორისო უნივერსიტეტის პროფესორი
ORCID iD: https://orcid.org/0000-0002-2786-3346 
ელ.ფოსტა: gela.aladashvili@giu.edu.ge

აბსტრაქტი

პლასტმასის მოხმარება სწრაფად იზრდება გლობალურად, განსაკუთრებით ერთჯერადი პროდუქტების 
სექტორში, რაც  მნიშვნელოვან ეკოლოგიურ და კლიმატის პრობლემებს იწვევს. პლასტიკური ნარჩენები 
გროვდება ნაგავსაყრელებზე, რაც ხელს უწყობს ნახშირბადის გამოყოფას და აძლიერებს კლიმატის 
ცვლილებას. ნარჩენების არაეფექტიანი მართვა იწვევს ოკეანეების, მდინარეების და ეკოსისტემების 
დაბინძურებას, რაც საფრთხეს უქმნის ბიომრავალფეროვნებას და საზოგადოებრივ ჯანმრთელობას. ეს 
სტატია ანალიტიკურად განიხილავს პოლიტიკის ღონისძიებებსს, მათ შორის მოთხოვნის შემცირებას, 
პროდუქციის დიზაინის საკითხებს, გადამუშავების გაფართოებას, გაჟონვის პრევენციას და დასუფთა-
ვების ინიციატივებს. ეფექტიანი პოლიტიკა მოითხოვს მკაფიო ინსტიტუციურ და მარეგულირებელ ჩა-
რჩოებს, ფინანსურ მხარდაჭერას, ტექნოლოგიურ განვითარებას და საზოგადოების ინფორმირებულობას 
პლასტმასის ნარჩენებისა და გადამუშავების მართვისთვის. ამ კომპლექსური პოლიტიკის წარმატებაზე 
გავლენას დაინტერესებული მხარეების აქტიური ჩართულობა, რომლებიც კონტექსტური ფაქტორების 
გათვალისწინებით გადამწყვეტია პლასტმასის გლობალური კრიზისის მოსაგვარებლად და მდგრადი 
განვითარების ხელშეწყობისთვის.

საკვანძო სიტყვები: პლასტმასი, ნარჩენების მართვა, პლასტმასის პოლიტიკა.

ძირითადი ტექსტი
ისტორიული ზრდის ტენდენციები თუ გაგრძე-

ლდება, პირველადი პლასტმასის გლობალური წა-
რმოება სავარაუდოდ 2050 წლისთვის დაახლოებით 
1,1 მლრდ ტონას მიაღწევს (ნახ. 1). 

მკვლევართა შეფასებით, 2015 წლის მონაცე-
მებით, პლასტმასის ნარჩენების დაახლოებით 9 
% გადამუშავდა, 12 % დაიწვა და 79 % დაგროვდა 
ნაგავსაყრელებზე ან ბუნებრივ გარემოში. თუ 
წარმოებისა და ნარჩენების მართვის მიმდინარე 
ტენდენციები გაგრძელდება, 2050 წლისთვის 
დაახლოებით 12,000 მლნ მეტრული ტონა (მტ) 
პლასტმასის ნარჩენი იქნება ნაგავსაყრელებზე 
ან ბუნებრივ გარემოში [2]. სხვა შეფასებებით იზ-
რდება როგორც არასწორად მართული, ისე ნაგავ-
საყრელზე მოხვედრილი პლასტმასის რაოდენობა, 
მიუხედავად იმისა, რომ პლასტმასის გადამუშავე-
ბის ზრდაც მოსალოდნელია (ნახ. 2).

ბოლო ორი ათწლეულის განმავლობაში მე-
ორადი პლასტმასის გლობალური წარმოება და 
გადამუშავება ოთხჯერ გაიზარდა, თუმცა მისი 

წილი შესაბამის ნედლეულში მაინც მხოლოდ 6%-ს 
შეადგენს [4]. შემაშფოთებელია ერთჯერადი პლა-
სტმასის ნივთების ხანმოკლე გამოყენება; წარმო-
ებული პლასტმასის დაახლოებით 36 პროცენტი 
გამოიყენება შეფუთვაში, რომლის დაახლოებით 85 
პროცენტი ხვდება ნაგავსაყრელებზე ან დაურეგუ-
ლირებელ ნარჩენებად იქცევა; ერთჯერადი გამო-
ყენების პლასტმასის პროდუქციის დაახლოებით 
98 პროცენტი წარმოებულია წიაღისეული საწვა-
ვისგან და პროგნოზირებულია, რომ სათბურის გა-
ზების ემისიების დონე, რომელიც დაკავშირებულია 
წიაღისეულ საწვავზე დაფუძნებული პლასტმასის 
წარმოებასთან, გამოყენებასა და განკარგვასთან, 
2040 წლისთვის გაიზრდება ნახშირბადის გლო-
ბალური ბიუჯეტის 19 პროცენტამდე [5]. ნახაზი 
3 ნათლად გვიჩვენებს პლასტმასის ნარჩენების 
წარმოქმნის წყაროებს და მოსალოდნელ ზრდას 
2060 წლამდე.

პლასტმასთან დაკავშირებული გარემოზე ზე-
მოქმედების მართვისთვის მთავრობები იყენებენ 
პოლიტიკის ხუთ ძირითად მიდგომას: მოთხოვნის 

https://orcid.org/0000-0002-2786-3346

ნახ. 1. პლასტმასის გლობალური წარმოება პროგნოზებით, 
1950 წლიდან 2060 წლამდე, მლრდ ტონა [1].

ნახ. 2. პლასტმასის ნარჩენები მსოფლიოში, პროგნოზის ჩათვლით, ტონა, 2019-2060 წწ. [3].

ნახ. 3. პლასტმასის ნარჩენების წარმოქმნის წყაროები,
 პროგნოზის ჩათვლით, 2019-2060 წწ., მლნ ტონა [6].

შემცირება, ცირკულაციის დიზაინი, გადამუშავე-
ბის გაფართოება, გაჟონვის შემცირება და დასუფ-
თავების ინიციატივები [7].

პლასტმასზე მოთხოვნის შემცირება მიზნად 
ისახავს პლასტმასის და სხვა მასალების გადაჭა-
რბებული მოხმარების შემცირებას პროდუქტის 
სასიცოცხლო ციკლის გახანგრძლი ვების ხელშე-
წყობით და ხელახალი გამოყენების წახალისებით. 
ამ პოლიტიკის ინსტრუმენტები მოიცავს მწარმოებ-
ლისთვის გაფართოებულ პასუხისმგებლობის და-
კისრებას მათი პროდუქციის მთელი სასიცოცხლო 
ციკლისთვის, მათი განკარგვისა და გადამუშავების 
ჩათვლით. ამგვარი მიდგომა ასტიმულირებს პრო-
დუქციის ისეთი დიზაინის შემუშავებას, რომელიც 
უფრო გამძლეა და ნაკლებად არის დამოკიდებული 
პლასტმასზე [8]. ევროკავშირის შეფუთვისა და 
შეფუთვის ნარჩენების დირექტივა მწარმოებლებს 
ავალდებულებს აიღონ პასუხისმგებლობა პლა-
სტიკური შესაფუთი ნარჩენების შეგროვებაზე, 
გადამუშავებასა და განადგურებაზე [9]. 

გადასახადები პლასტმასსა და პლასტმასის 
პროდუქტებზე, განსაკუთრებით ერთჯერადი 
გამოყენების ნივეთებზე, პირდაპირ ზრდის მათ 
ღირებულებას და წაახალისებს როგორც მომხმა-
რებლებს, ასევე ბიზნესს, შეამცირონ პლასტმასის 
გამოყენება. ეს ფისკალური ზომები ეფექტიანია 
სამომხმარებლო ქცევაზე გავლენისა და ხელახლა 
გამოყენებადი ან ალტერნატიული მასალების 
მიღების ხელშეწყობისთვის. ამ გადასახადებიდან 
მიღებული შემოსავლები შეიძლება გამოყენებულ 
იქნას ნარჩენების მართვისა და გადამუშავების 
პროგრამების დასაფინანსებლად [10]. მაგალითად, 
2022 წელს გაერთიანებულმა სამეფომ დააწესა 
პლასტმასის შეფუთვის გადასახადი, რომელიც 
ვრცელდება პლასტმასის პროდუქტებზე 30%-ზე 
ნაკლები რეციკლირებული შემცველობით, რაც 
მიმართული იყო კომპანიების წასახალისებლად, 
შეემცირებინათ პირველადი (ახალი) პლასტმასის 
გამოყენება [11]. 

პოლიტიკის ერთ-ერთი მიმართულება უკავშირ-
დება აკრძალვების ან შეზღუდვების დაწესებას 
ერთჯერადი გამოყენების პლასტმასის ნივთებზე, 
მაგალითად, როგორიც არის პლასტიკის პარკები 
ან საკვებისთვის საჭირო ხანმოკლე გამოყენების 
პროდუქტები. 

საქართველოში 2018 წლიდან მოქმედებს 
ტექნიკური რეგლამენტი − პლასტიკისა და ბიო-
დეგრადირებადი პარკების რეგულირების წესის 
დამტკიცების შესახებ [12], რომლის მიხედვით 

აღნიშნული პარკების წარმოებისას, იმპორტისას 
და რეალიზაციისას რეგლამენტის მოთხოვნების 
დარღვევაზე კონტროლს ახორციელებენ: საქა-
რთველოს გარემოს დაცვისა და სოფლის მეურ-
ნეობის სამინისტროს სახელმწიფო საქვეუწყებო 
დაწესებულება − გარემოსდაცვითი ზედამხედვე-
ლობის დეპარტამენტი − პარკების წარმოებისას; 
საქართველოს ფინანსთა სამინისტრო − პარკების 
იმპორტისას; ადგილობრივი თვითმმართველობის 
ორგანო − პარკების რეალიზაციისას. მასშტაბური 
ინსპექტირების შედეგად 2022 წელს 1,3 მლნ პოლი-
ეთილენის პარკი დაილუქა [13]. 

რეგულაციების შემოღებას მოსდევს დადებითი 
შედეგები, თუმცა ეს უფრო მეტად მიიღწევა შესრუ-
ლებაზე რეგულარული კონტროლით. მაგალითად, 
2017 წელს კენიაში პლასტიკური ჩანთების აკრძალ-
ვამ გამოიწვია პლასტიკური პარკების გამოყენების 
70%-ით შემცირება, თუმცა აღსრულების გამო-
წვევები რჩება [14]. იგივე წყარო სხვადასხვა ქვე-
ყნის პრაქტიკაზე დაყრდნობით მიუთითებს, რომ 
პარალელურად აუცილებელია ალტერნატიული 
საშუალებების შეთავაზება. 

ევროკავშირის დირექტივა 2019/904 კრძალავს 
ერთჯერადი გამოყენების კონკრეტულ პლასტ-
მასს და წევრ ქვეყნებს ავალდებულებს, რომ 2029 
წლისთვის მიაღწიონ პლასტმასის ბოთლების შე-
გროვების 90%-ს [15]. 

აკრძალვის პოლიტიკა უმთვრესად მიმართუ-
ლია ხმელეთის და საზღვაო გარემოში გარემოზე 
უარყოფითი გავლენის შესამცირებლად და შესაძ-
ლებელია სტიმული მისცეს ინოვაციებს ალტერ-
ნატიულ მასალებში, როგორიცაა, მაგალითდ, ბიო-
დეგრადირებადი და კომპოსტირებადი პლასტმასი. 
აქვე გასათვალისწინებელია ამგვარი პოლიტიკის 
წარმატების შემზღუდველი გარემოებები, მათ 
შორის ისეთი ეკონომიკური შედეგები, როგორი-
ცაა სამუშაო ადგილების დაკარგვა პლასტმასის 
წარმოებაში და გაზრდილი ხარჯები მომხმარებ-
ლებისა და ბიზნესებისთვის, რომლებიც გადადიან 
ალტერნატივებზე [16]. პლასტმასის მდგრადი 
ალტერნატივების სუბსიდიები შეიძლება დაეხმა-
როს პლასტმასის პროდუქტებზე მოთხოვნის შე-
მცირებას. ეს სუბსიდიები უადვილებს მომხმარებ-
ლებს და ბიზნესს გადაერთონ ბიოდეგრადირებად, 
გადამუშავებად ან მრავალჯერ გამოსაყენებელ 
მასალებზე. გარდა ამისა, მთავრობებს შეუძლიათ 
გრანტებით წაახალისონ ის კომპანიები, რომლებიც 
განავითარებენ პლასტმასის ინოვაციურ ალტერნა-
ტივებს, რაც ხელს უწყობს მასალის უფრო მდგრად 

გამოყენებაზე გადასვლას. ასევე, რეგულაციები 
მწარმოებლებს უბიძგებს, გადახედონ პროდუქტის 
შეფუთვასა და დიზაინს, მინიმუმამდე დაიყვანონ 
გარემოზე მათი პროდუქციის ზეგავლენა. საერთო 
ჯამში, პლასტმასზე მოთხოვნის შემცირებით შე-
საძლებელია წრიულ ეკონომიკასთან თავსებადი 
პროდუქციის დიზაინისკენ სწრაფვის გაძლიე-
რება. მოთხოვნის შემცირების მიმართულებით 
უაღრესად მნიშვნელოვანია საზოგადოების ცნო-
ბიერების ამაღლების კამპანიები, მომხმარებელთა 
ინფორმირების და განათლების ზრდა, რამაც უნდა 
გამოიწვიოს მომხმარებელთა ქცევის ცვლილება. 
ტაილანდის კამპანიამ „უთხარი არა პლასტიკას“ 
წარმატებით აამაღლა ცნობიერება პლასტიკური 
ნარჩენების უარყოფითი ეფექტების შესახებ და 
ხელი შეუწყო მომხმარებელთა ქცევის ცვლილებას 
[17]. დეპოზიტის დაბრუნების სისტემები სტიმულს 
აძლევს მომხმარებლებს დააბრუნონ პლასტმასის 
კონტეინერები, როგორიცაა ბოთლები და შეფუთ-
ვის მასალები, თანხის ფინანსური დაბრუნების 
შეთავაზებით. ეს სისტემები ხელს უწყობს გადა-
მუშავებას და ხელახლა გამოყენებას, ამცირებს 
მოთხოვნას ახალ პლასტმასის პროდუქტებზე და 
ამცირებს ნარჩენებს. პლასტიკური პროდუქტების 
დასაბრუნებლად ფინანსური სტიმულის შექმნით, 
მთავრობები ხელს უწყობენ უფრო მდგრად მოხ-
მარებას [18]. 

პლასტმასის პოლიტიკის მორიგი ინსტრუმე-
ნტი პროდუქტების ცირკულარულობის დიზაინის 
ხელშეწყობაა და აქცენტს აკეთებს პლასტმასის 
წარმოების პროცესის მდგრადობაზე, სახიფათო 
მასალების აღმოფხვრასა და რეციკლირების შესაძ-
ლებლობის გაზრდაზე, რომელმაც სტიმული უნდა 
მისცეს გადამუშავებას და ხელახალ გამოყენებას. 
მას განეკუთვნება ეკოდიზაინის რეგულაციები, 
რეციკლირებული შემადგენლობის წახალისება, 
მწარმოებლის გაფართოებული ვალდებულება და 
სხვა.

ეკოდიზაინის პოლიტიკა მოიცავს მდგრადი 
მასალების გამოყენების, გადამუშავების და პრო-
დუქტის სასიცოცხლო ციკლის გახანგრძლივების 
ხელშეწყობას, რაც პროდუქტის დიზაინის პრო-
ცესში უნდა იყოს გათვალისწინებული. იგი მწა-
რმოებლებს პლასტმასის ისეთი პროდუქტების და-
მზადების სტიმულს აძლევს, რომლებიც ადვილად 
შეიძლება დაიშალოს, გადამუშავდეს ან ხელახლა 
გამოიყენონ. ამგვარი რეგულაციები ხელს უწყობს 
წრიულ ეკონომიკას და შესაბამისად, პლასტმასის 
ნარჩენების რაოდენობის შემცირებას. ევროკავ-

შირის ეკოდიზაინის დირექტივა მოითხოვს, რომ 
ელექტრო და ელექტრონული პროდუქტების დიზა-
ინი იყოს შემუშავებული უკეთესი გადამუშავებისა 
და რესურსების ეფექტიანი გამოყენებისთვის და 
მსგავსი მოთხოვნები გავრცელდეს პლასტმასის 
პროდუქტებზე. იგივე პოლიტიკის მაგალითია 
მოთხოვნა, რომელიც უკავშირდება მეორადი 
პლასტმასის ჩართვას პლასტმასის პროდუქტებსა 
და შეფუთვაში, მიზნად ისახავს 2025 წლისთვის 
პლასტმასის შეფუთვაში რეციკლირებული შემცვე-
ლობის გაზრდას 25%-ით [19]. 

გადამუშავების გაძლიერების მიმართულება 
პლასტმასის პოლიტიკაში ითვალისწინებს ამ სა-
წარმოო რესურსთან მიმართებით ე. წ. მარყუჟების 
დახურვას პლასტმასის ნარჩენების დახარისხებისა 
და გადამუშავების გაუმჯობესების გზით, რათა 
გარემოზე ზემოქმედება მინიმუმამდე შემცირდეს. 
ცხადია, პოლიტიკის სხვადასხვა მიზანი ურთიერ-
თგადაკვეთაშია. მაგალითად, 2020 წელს ევროკა-
ვშირის მიერ შემოღებული რეგულაცია, რომელიც 
მოითხოვს, რომ ევროკავშირის ბაზარზე განთავსე-
ბული პლასტმასის ყველა შეფუთვა 2030 წლისთვის 
გადამუშავდეს [20], რაც, ხელს შეუწყობს საწარმოო 
მოხმარების შემცირებასაც. ასევე, მწარმოებლის 
გაფართოებული პასუხისმგებლობის სქემები სტი-
მულს აძლევს კომპანიებს შეამცირონ პლასტმასის 
ნარჩენები, აკისრებენ მათ პასუხისმგებლობას 
შეიმუშავონ პროდუქტები გადამუშავებისთვის, 
ფინანსური სარგებლის ან ჯარიმების მინიჭებით, 
მათი პროდუქტების ნარჩენების რაოდენობის 
მიხედვით. იგივე სისტემა დახმარებას უწევს დახუ-
რული მარყუჟის სისტემის განვითარებას, სადაც 
ხდება პლასტმასის შეგროვება, გადამუშავება და 
ხელახლა გამოყენება. რაც შეეხება პროდუქციის 
შემადგენლობაში რეციკლირებული პლასტმასის 
ჩართვის წახალისებას, ეს პოლიტიკა ამცირებს 
მოთხოვნას ახალ პლასტმასზე და ხელს უწყობს 
რეციკლირებული მასალების ბაზრის შექმნას. 
მაგალითად, 2021 წელს საფრანგეთმა დანერგა 
შეფუთვის EPR სქემა, რომელიც სტიმულს აძლევს 
მწარმოებლებს შეამცირონ პლასტმასის გამოყე-
ნება და გაზარდონ შესაფუთი მასალების გადამუ-
შავება [21]. 

პლასტმასის გამოყენებისა და ნარჩენების სა-
თანადო მართვაში მთავრობები ე. წ. გაჟონვის პრე-
ვენციის ინტრუმენტების პრაქტიკას მიმართვენ. 
მათ შორისაა სანიტარიული ნაგავსაყრელების 
სათანადო განთავსება და ჩამდინარე წყლების 
გამწმენდი ნაგებობების ეფექტიანობის ზრდა. პრო-

ბლემა მთლიანად გარემოში და განსაკუთრებით 
ოკეანეებში პლასტმასის მოხვედრას უკავშირდება. 
კომპლექსური ამოცანა, რომლიც გაჟონვის გზების 
დახურვას ისახავს მიზნად, მოიცავს ნარჩენების 
შეგროვების გაუმჯობესებას, ნაგვის დაგროვების 
შემცირებას და განადგურებისა და დამუშავე-
ბის სისტემების გაუმჯობესებას. მისი გადაჭრა 
ნარჩენების მართვის სისტემის გაუმჯობესებას 
საჭიროებს, რომელიც ერთი მხრივ ინფრასტრუქ-
ტურის განვითარებას, ხოლო მეორე მხრივ ქცევის 
ცვლილებას ეფუძნება.

სანიტარიული ნაგავსაყრელები და ნარჩენების 
გადამუშავების ტექნოლოგიები ხელს უწყობს 
პლასტმასის ნარჩენების გარემოში გაჟონვას. ამ 
მხრივ სასიცოცხლოდ მნიშვნელოვანია პოლიტიკა, 
რომელიც ხელს უწყობს სანიტარიული ნაგავსაყ-
რელების გამოყენებას. გაეროს გარემოსდაცვის 
პროგრამა მიუთითებს, რომ ბევრ განვითარებად 
რეგიონში, არასათანადო განთავსება და ნარჩე-
ნების არაადეკვატური ინფრასტრუქტურა მნიშ-
ვნელოვნად უწყობს ხელს პლასტმასის გაჟონვას 
[22]. სხვა წარმატებული მაგალითები უკავშირდება 
ინვესტიციებს ნარჩენების შეგროვების სისტემების 
გაუმჯობესებაში [23]. 

მაგალითად, გაერთიანებული სამეფოს კამპა-
ნიამ „Recycle Now“ [24] ხელი შეუწყო ნარჩენების 
სათანადო დახარისხებასა და გადამუშავებას. 
გარდა ამისა, პოლიტიკამ, რომელიც აწესებს ჯა-
რიმებს ნაგვის გადაყრისთვის და წაახალისებს 
ნარჩენების მართვის კარგ პრაქტიკას, შეუძლია 
შეამციროს პლასტმასის გაჟონვა საზოგადოებ-
რივი ადგილებიდან წყლის გზებში. აქვე აღსანიშნა-
ვია ნარჩენების დამუშავების ძლიერი სისტემების 
ჩამოყალიბების აუცილებლობა, განსაკუთრებით 
პლასტმასის იმ ნარჩენებისთვის, რომელთა გა-
დამუშავებაც შეუძლებელია. გაჟონვის შემდგომი 
შემცირებისთვის მთავრობებს შეუძლიათ წაა-
ხალისონ ნარჩენების პრევენცია და შემცირების 
ზომები, რომლებიც მიმართულია პლასტმასის 
წარმოშობის წყაროზე. პოლიტიკა, რომელიც ხელს 
უწყობს მწარმოებლებს, შეიმუშაონ პლასტმა-
სის პროდუქტები ნაკლები არარეციკლირებადი 
კომპონენტებით, ან გამოიყენონ ბიოდეგრადი-
რებადი ალტერნატივები, ხელს უწყობს ნარჩე-
ნების ნაკადში შემავალი პლასტმასის ნარჩე-
ნების მოცულობის შემცირებას. მწარმოებლის 
გაფართოებული პასუხისმგებლობის სქემები 
განსაკუთრებით სასარგებლოა, რადგან ისინი მწა-
რმოებლებს ერთი მხრივ, ანგარიშვალდებულებას 

აკისრებენ მათი პროდუქტების მიერ წარმოქმნილ 
ნარჩენებზე და მეორე მხრივ, გადამუშავების და 
ხელახალი გამოყენების ბიძგს აძლევენ. დასუფ-
თავების ინიციატივები ფოკუსირებულია პლა-
სტმასის გარემოდან მოცილებაზე. მათ შორისაა 
პლაჟებისს გაწმენდა, მდინარეებთან ნარჩენების 
შემაკავებლების დაყენება და სხვ. 

რეციკლირებული პლასტმასის ბაზრების გა-
ნვითარებისთვის განვითარებული ქვეყნები მიმა-
რთავენ ე. წ. ბიძგისა და მოზიდვის პოლიტიკების 
გაერთიანებას. მაგალითად, „ბიძგის“ პოლიტიკა 
ხორციელდება ისეთი ეკონომიკური ინსტრუმე-
ნტების დანერგვით, როგორიცაა მწარმოებლის 
გაფართოებული ვალდებულება, დეპოზიტი-ანა-
ზღაურების სისტემები და „გადაიხადე მოხმარების 
მიხედვით“ პოლიტიკა, რაც, გადამუშავების მაჩვე-
ნებლების გასაზრდელად და ნარჩენების გაჟონვის 
შესამცირებლად არის მიმართული. „მოზიდვის“ 
პოლიტიკა მიზნად ისახავს გადამუშავებული 
პლასტმასის მოთხოვნის გაზრდას იმით, რომ და-
დგინდეს პლასტმასის პროდუქტებში ჩართული 
გადამუშავებული მასალის რაოდენობის კონკრე-
ტული ნიშნულები. ეს მიდგომა მიზნად ისახავს 
ბაზარზე მოთხოვნის შექმნას გადამუშავებული 
მასალებისთვის და მწარმოებლებს ასტიმულირებს 
მეტი გადამუშავებული პლასტმასი გამოიყენონ 
და ხელს უწყობს როგორც პირველადი პლასტმა-
სის საჭიროების შემცირებას, ისე რეციკლირების 
წახალისებას. 

აღსანიშნავია, რომ გადამუშავებული მასალების 
სავალდებულო წილი და პლასტმასის გადასახადები 
წარმოადგენს ინოვაციურ მიდგომებს, რომლებიც 
ამცირებენ მოხმარებას და ხელს უწყობენ წრიული 
ეკონომიკის პრინციპების დანერგვას. მსგავსი პო-
ლიტიკის გაფართოება სხვადასხვა პროდუქტისა 
და ქვეყნის მასშტაბით კიდევ უფრო გაზრდის მათ 
ზეგავლენას. ხშირ შემთხვევაში პლასტმასის სასი-
ცოცხლო ციკლის წრიულობის ხელშეწყობისთვის 
საჭიროა მრავალფაზიანი სტრატეგიული გეგმის 
შექმნა. 

ინოვაციებს შეუძლია შეამციროს პირველადი 
პლასტმასის საჭირო რაოდენობა პროდუქტების 
სიცოცხლის ციკლის გახანგრძლივებით და გადა-
მუშავების სტიმულირებით. მიუხედავად ეკოლო-
გიური პლასტმასის ტექნოლოგიების პატენტების 
რაოდენობის ზრდისა, პლასტიკური ნარჩენების 
პრევენციისა და გადამუშავების ინოვაციები მხო-
ლოდ მთლიანი პლასტიკური ინოვაციების 1.2%-ს 
შეადგენს [25]. ამგვარი დაბალი მაჩვენებელი 

ფართო არეალს ტოვებს უფრო ამბიციური პოლი-
ტიკისთვის, რომელიც ორიენტირებული იქნება 
ინვესტიციების და მოთხოვნის გაზრდაზე.

დასკვნა
პლასტიკური ნარჩენების მართვის პოლიტიკის 

გადაწყვეტილებმა სხვადასხვა ხარისხს წარმატე-
ბას მიაღწიეს. მიუხედავად იმისა, რომ აკრძალვები, 
მწარმოებლის გაფართოებული ვალდებულება ან 
გადასახადების შემოღება კრიტიკული ნაბიჯებია, 
მათი ფართოდ გამოყენება მიღებული პრაქტიკაა 
და მათთან ერთდ ამ გლობალური კრიზისის მო-
გვარებისთვის მოითხოვს კომპლექსურ მიდგომას, 
დაინტერესებულ მხარეთა აქტიურ ჩართულობას. 

პლასტმასთან დაკავშირებული გარემოზე ზე-
მოქმედების მართვისთვის მთავრობები იყენებენ 
პოლიტიკის ხუთ ძირითად მიდგომას: მოთხოვნის 
შემცირება, ცირკულაციის დიზაინი, გადამუ-
შავების გაფართოება, გაჟონვის შემცირება და 
დასუფთავების ინიციატივები. პლასტმასის გამო-
ყენების, ნარჩენების მართვისა და რეცილკირების 
მიმართულებით პოლიტიკის წარმატებისთვის 
მნიშვნელოვანია: 

პლასტმასის რეციკლირების პოლიტიკამ 
განსაზღვროს მკაფიო ინსტიტუციური და მარე-
გულირებელი ჩარჩო, რომელიც განსაზღვრავს 
პასუხისმგებლობებს და ვალდებულებებს. ეს 
ჩარჩო უზრუნველყოფს პლასტმასის ნარჩენების 
მართვის და რეციკლირების ეფექტიან მართვას. 

მათ შორის ეფექტიანად შეიძლება იყოს გამოყე-
ნებული მწარმოებლის გაფართოებული პასუხის-
მგებლობის სქემები. ეს ინსტრუმენტი აიძულებს 
მწარმოებლებს აიღონ პასუხისმგებლობა თავიანთი 
პროდუქციის ნარჩენების მართვაზე პროდუტის 
სიცოცხლის ციკლის ბოლო ეტაპზე, რაც ხელს შე-
უწყობს რეციკლირების დონის ზრდას და მდგრადი 
წარმოების სტიმულირებას. შესაძლებელია რეციკ-
ლირების პოლიტიკის გასაძლიერებლად ფინან-
სური მხარდაჭერა, რომლის მექნიზმებიდან უფრო 
ეფექტიანად მივიჩნევთ ინვესტიციებს გადამუშა-
ვების ინფრასტრუქტურაში. ტექნოლოგიების და 
ინფრასტრუქტურის განვითარება გადამუშავების 
სფეროში აუცილებელია ეფექტიანი და მდგრადი 
რეციკლირების პროცესის უზრუნველსაყოფად. 
ეს შეიძლება მოიცავდეს ახალი გადამუშავების 
ტექნოლოგიების დანერგვას და არსებული სისტე-
მების გაუმჯობესებას. მოთხოვნის სტიმულირება 
გადამუშავებული პლასტმასის მასალებზე მნიშვნე-
ლოვან როლს ასრულებს ბაზრის განვითარებაში. 
ეს შეიძლება მიღწეული იყოს საკანონმდებლო 
მოთხოვნებით, რომლებიც ცხადყოფენ გადამუ-
შავებული მასალის გამოყენების მნიშვნელობას 
წარმოების პროცესში. როგორც ამ მიმართულე-
ბით, ისე პლასტმასის ნარჩენების შესამცირებლად 
საჭიროა გაფართოვდეს განათლების კამპანიები 
და ცნობიერების ამაღლების ინიციატივები, რათა 
მოსახლეობამ უკეთ გაიგოს რეციკლირების მნიშ-
ვნელობა და მისი გარემოზე ზემოქმედება.

